
TWAKS STANDER

Die leermateriaal vir hierdie novelle is ontwikkel deur

Intrige en tyd
Patch onthou wat sy die
vorige dag gesien het.

Vergelyking

Lily bly naby Patch, los

haar nie vir 'n oomblik nie.

32

haar rug op Lily en begin wegstap.

“Wag! Wag, asseblief. Patch, jy verstaan nie. Ek kan nie
langer hier bly nie. Ek wil net ... Ek moet wegkom, dis die
enigste uitweg,”*® soebat Lily en gryp Patch aan die arm.

Enigste uitweg? O vrek, die skeermeslemmetjie. Sy het
skoon daarvan vergeet.

Shame, miskien slaan die boer haar met daardie sweep
of het sy 'n wrede stiefma of iets. Sé nou die meisiekind
sny regtig haar polse? In haar verbeelding sien Patch hoe
die bloed uit Lily se arms spuit.

“Oukei, oukei, ons kan die nurse vra, maar as sy nee

sé ... Wag, daar kom nou 'n bussie.”

Patch stap vinnig nader toe sy die uniform herken. Lily
is op haar hakke.

Nurse Laverne klim uit en maak die skuifdeur van die
swart bussie oop. “More, Patch, klim sommer dadelik in,
ons is haastig” Sy kyk met opgetrekte wenkbroue na Lily
wat soos klitsgras® aan Patch klou. “En dié? Ek het gesé
dis ons geheim.”

“Dis Lily;” begin Patch verduidelik, maar die ver-
pleegster is duidelik omgekrap. Sy stap na die bestuurder
se kant toe en dit klink asof hulle stry. Patch ruk haar arm
uit Lily s'n. “Sien jy nou,” verwyt sy.

Die verpleegster kom om die bussie gestap. “Klim. Albei

86 uitweg: 'n manier of oplossing om uit 'n moeilike situasie te kom
87 klitsgras: gras met saad wat maklik aan klere of diere se wol
vassit



Aktiwiteite om die novelle te hestudeer

Doen die aktiwiteite in hierdie afdeling. Dit sal jou help om die novelle
beter te verstaan. Probeer altyd om die boustene van 'n novelle (die
letterkundige aspekte op bladsye 61-66), toe te pas wanneer jy die vrae
antwoord. Jou onderwyser sal jou in die leesproses lei.

Hoofstuk 1: Huismoles (bl. 1-4)

Pre-lees: Hou 'n klasgesprek.

 Oriénteer jouself. Kyk na die eenvoudige kaart van die Suid-Kaap
wat die gewilde Tuinroete insluit. Kyk waar die volgende plekke
geleé is, want daar gaan in die verhaal hierna verwys word: George,
Knysna, Plettenbergbaai, Port Elizabeth, die Tsitsikamma-woud en
Victoriabaai.

« Kyk na die illustrasie op bl. 4. Hoe skakel dit met die titel van
hierdie hoofstuk?

Tydens lees: Lees Hoofstuk 1. Terwyl jy lees, skenk aandag aan die
kantaantekeninge en maak seker jy verstaan die woorde in die voetnotas.

67



